
salakoe orang jang sangsi, Emot berdiri di dekatnja Soan-nio.

„Roemah siapa ini?“ tanja poelah gadis itoe, jang njata ada merasa samingkin heran. „Mana orang jang poenja roemah, dateng-dateng entjim boleh doedoek di sitoe?"

„Satoe orang soeda belihin ini roemah boeat loe, Soan,“ kata njonja Koei-liat dengen soeara jang tida kaloear lampias. „Sekarang ini samoea perabotan loe jang poenja. Goea si tjoema harep soepaja bisa noempang senang.“ Kamoedian dengen, hadepken pada itoe prampoean toewa jang tida brentinja menjengir, laloe ia berkata : „Bi Emot, trima ja si nona? Sekarang saia maoe poelang.“

Dengen melengak Soan-nio mendenger bitjaranja ia poenja entjim itoe. Samantara itoe njonja Koei-liat soeda lantas kaloear dari itoe roemah dan berdjalan pergi. Emot tinggal berdiri di ampirnja si gadis.

Koetika meliat entjimnja berdjalan kaloear, Soan-nio lantas memboentoeti dari blakang, tapi Emot, jang roepanja soeda bisa mendoega lebi doeloe, lantas pegang tangannja gadis itoe, seraja berkata dengen bersenjoem:

„Nona maoe ka mana? Sekarang nona poenja roemah di sini. Mari ikoet saia ka dalem. Saia nanti oendjoekin nona poenja kamar, nona poenja tempat tidoer, nona poenja dalemtoe pakean,. . . . . . . .}“

